
ВОВЕД


I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

  Со Законот за здравствената заштита („Службен весник на Република Македонија“ број 43/12, 145/12, 87/13, 164/13, 39/14, 43/14, 132/14, 188/14, 10/15, 61/15, 154/15, 192/15, 17/16, 37/16 и 20/19 и „Службен весник на Република Северна Македонија“ број 101/19),  регулирани се прашањата кои се однесуваат на системот и организацијата на здравствената заштита и вршењето на здравствената дејност, загарантираните права и утврдените потреби и интереси на државата во обезбедувањето на здравствената заштита, здравствените установи, вработувањето, правата и должностите, одговорноста, евалуацијата, престанокот на вработувањето, заштитата и одлучувањето за правата и обврските на здравствените работници и здравствените соработници, квалитетот и сигурноста во здравствената дејност, коморите и стручните здруженија, рекламирањето и огласувањето на здравствената дејност, вршењето на здравствена дејност во вонредни услови и надзорот над вршењето на здравствената дејност.
Тргнувајќи од трендот на заминување на медицински кадар од државата кој дирекно се одразува врз квалитетот на здравствената заштита, но долгорочно и на образовниот систем во здравството, преку  намалување на бројот  на квалитетен академски кадар кој треба да репродуцира нови доктори, а пред се  заради подобрување на   условите за работа на здравствените работници неопходно се наметнува  потребата од изменување и дополнување на постојниот закон за здравствена заштита. 
Имено иако миграциите не се карактеристични само за нас како држава, сепак миграцискиот тренд на медицински персонал кој во одреден обем е стимулиран и од лошата законска регулатива, нужно и неопходно е  да се намали преку создавање на мерки за  добри работни услови за здравствениот кадар и  одржување на  стабилна здравствена работна сила во земјата.

Целта која што треба да се постигне со предложените законски решенија е уредувањето на здравствената дејност во мрежата од страна на  субјектите кои ја вршат дејноста во насока на подобрување на примарната, секундарната и терцијарната здравствена заштита во општините и регионите во кои со постојаниот број на здравствени работници односно здравствени соработници или со вршењето на постојаната дејност неможе да се оствари начелото на достапна здравствена заштита на сите граѓани како и нејзиниот континуитет.  
Со предложените измени и дополнувања се уредуваат и меѓусебните права и обврски за начинот и постапката за вршење на специјалистичко - консулативни услуги  помеѓу здравствените установи со склучен договор како формално правен акт. Со овие измени ќе се опфатат неколку аспекти : уредување на потребата за упатување на здравствен работник односно соработник, просторот за работа како и склучувањето на договор за правата и обврските меѓу здравствените установите за начинот на вршење на специјалистичко-консултативните услуги.
Со Предлог законот се бришат одредбите од Законот кои се однесуваат на полагањето на испит за директор на здравствената установа, од причина што со полагањето на предвидениот испит за директор  и начинот и постапката за негово полагање не можеше да се оцени способноста на лицето за вршење на функцијата директор. Оттука, се предлага оваа измена се со цел да се олесни начинот и постапката за избор на директор во здравствените установи кои вршат важни дејности за животот и здравјето на луѓето и каде е потребно назначување  без дополнителни околности, се со цел брзо и ефикасно извршување на здравствените услуги.  
 Предлог-законот исто така дава можност здравствениот работник односно здравствениот соработник кој е именуван за директор и понатаму да ги врши своите работни задачи на здравствен работник се со цел да се обезбеди непрекинато вршење на здравствената дејност со работа со дежурства. На овој начин професионалните здравствени работници ќе бидат достапни на граѓаните при нудење на здравствени услуги а од друга страна ќе се обезбеди континуитет во работата и стручно оспособување преку практицирање на дејноста што е од значителна важност за оваа професија.  
Со предложените законски измени и дополнувања ќе се доуредат одредбите кои се однесуваат на тоа што преставува цена на здравствена услуга извршена преку дополнителна дејност и под кои услови се врши истата во тек на еден месец.

Со предложеното законско решение ќе им се овозможи на здравствените работници кои завршиле стаж на специјализација и положиле специјалистички испит или завршиле стаж на специјализација до денот на влегувањето во сила на Законот за изменување и дополнување на Законот за здравствената заштита („Службен весник на Република Македонија“ број 17/16), а специјалистичкиот испит го положиле по денот на влегувањето во сила на Законот за изменување и дополнување на Законот за здравствената заштита („Службен весник на Република Македонија“ број 17/2016), да имаат право да се запишат на супспецијализација и да го спроведат супспецијалистичкиот стаж во согласност со плановите и програмите за супспецијализација на здравствените работници со високо образование од областа на медицината, како и да го полагаат супспецијалистичкиот испит согласно со прописите според кои го завршиле стажот на специјализацијата. 
 Наведените причини ја наметнаа потребата од донесување на овој закон.


II. ЦЕЛИ, НАЧЕЛА И ОСНОВНИ РЕШЕНИЈА

Законот чие донесување се предлага, се заснова на истите начела на кои е заснован и основниот текст на Законот за здравствената заштита.
Предложените измени и дополнувања на Законот за здравствената заштита на ги содржи следниве решенија :
- склучување на договор меѓу здравствените установи за уредување на меѓусебните права и обврски за начинот на вршење на специјалистичко-консултативни услуги при упатување на здравствен работник односно здравствен соработник,
- укинување на испитот за директор на здравствена установа,
- уредување на времето што специјализантот треба да го одработи во јавната здравствена установата што ја одобрила специјализацијата,како и висината на износот кој треба да го врати ако ја напушти установата по негово барање или вина,
- континуитет при вршење на работните задачи на здравствен работник односно здравствениот соработник на здравствениот работник кој е назначен за директор на јавна здравствена установа,
- здравствените работници кои специјалистичкиот испиот го положиле по денот на влегување во сила на Законот за здравствената заштита („Службен весник на Република Македонија“ број 17/16) да имаат право да запишат супспецијализација и да го спроведат супспецијалистичкиот стаж согласно со прописите според кои го завршиле стажот на специјализација. 


III.ОЦЕНКА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА
Предлог законот за изменување и дополнување на Законот за здравствената заштита нема фискални импликации врз Буџетот на Република Северна Македонија за 2019 година.

IV.ПРОЦЕНКА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИНОТ НА НИВНОТО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

Предлогот на закон за изменување и дополнување на Законот за здравствената заштита не предизвикува фискални импликации врз Буџетот на Република Северна Македонија како и за одделни субјекти.
V. СКРАТЕНА ПОСТАПКА ЗА ДОНЕСУВАЊЕ НА ПРЕДЛОГ-ЗАКОНОТ ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ЗДРАВСТВЕНАТА ЗАШТИТА 


Согласно член 170 од Деловникот за работа на Собранието на Република Македонија, бидејќи нe се работи за сложен и обемен закон, се предлага да се донесе овој закон по скратена постапка.
ПРЕДЛОГ ЗАКОН 
ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ЗДРАВСТВЕНАТА ЗАШТИТА

Член 1
Во Законот за здравствената заштита („Службен весник на Република Македонија“ број  43/12, 145/12, 87/13, 164/13, 39/14, 43/14, 132/14, 188/14, 10/15, 61/15, 154/15, 192/15, 17/16, 37/16 и 20/19 и „Службен весник на Република Северна Македонија“ број 101/19), во член 28 ставот (4) по зборот „соработници” се додаваат зборовите: „или со вршењето на постоjната дејност“, а по зборот „континуираност” се става запирка и се додаваат зборовите: „а по претходно утврдена потреба и простор од Министерството за здравство, како и склучен договор за уредување на меѓусебните права и обврски меѓу здравствените установи за начинот на вршење на специјалистичко-консултативните здравствени услуги”.
Ставот (8) се менува и гласи:

„ Веднаш по склучувањето на договорот и издавањето на патниот налог од ставот (4) на овој член, а со цел Фондот да издаде одобрение здравствениот работник, односно здравствен соработник да го користи факсимилот при укажувањето на здравствени услуги во јавната здравствена установа со која е склучен договорот односно во која е упатен на работа, Министерството за здравство го известува Фондот кој здравствен работник, односно здравствен соработник ќе укажува здравствени услуги согласно со договорот или е упатен на работа со патен налог.”
Член 2
Во член 104 став (2) во точката 4) зборовите: „и положен испит за директор” се бришат.
Член 3
Во член 105 ставови (2) и  (5) во точката 4) зборовите: „и положен испит за директор согласно со овој закон” се бришат.
Член 4
Членот 106 се брише.
Член 5 
Членот 106-а се брише.
Член 6
Членот 106-б се брише.
Член 7

Членот 106-в се брише.
Член 8

Членот 106-г  се брише.
Член 9

Членот  106-д се брише.
Член 10

Членот 106-ѓ се брише.

Член 11

Членот 106-е се брише. 
Член 12

Членот 106-ж се брише.
Член 13
 
Членот 106-з се брише.
Член 14 

 
Членот 106-ѕ се брише.

Член 15
 
Членот  106-и се брише. 
Член 16
Во член 147 став (1) зборовите: „за специјализациите што траат до пет години, специјализантот треба да работи во установата најмалку пет години, а за специјализациите што траат над пет години, специјализантот треба да работи во установата најмалку десет години” се заменуваат со зборовите: „во траење еднакво на должината на траењето на специјализацијата”.

Во ставот (3) зборот „петкратен” се за менува со зборот „двократен.”
Член 17
Во член 168 по ставот (1) се додава нов став (2) кој гласи:

„(2) Здравствени работници со високо образование од областа на медицината кои се корисници на пензија можат да бидат ангажирани во здравствените установи како консултанти и советници на здравствените работници вработени во здравствената установа, каде што таквото учество вклучува хонорар и/или патување.”

Во ставот (2) кој станува став (3) зборовите: „ставот (1)” се заменуваат со зборовите: „ставовите (1) и (2)”.

Ставот (3) станува став (4).
Член 18
По член 178 се додава нов член 178-а кој гласи:

„Член 178-а

Здравствениот работник, односно здравствениот соработник кој е именуван за директор на јавна здравствена установа има право да ги врши работите и работните задачи на здравствен работник, односно здравствен соработник за обезбедување непрекинато вршење на здравствената дејност со работа со дежурство, за што има право на исплата на надоместоци согласно со колективен договор.“.
Член 19
Во член 186 став (1) точката 21) по зборот „налог” се додаваат зборовите: „односно склучен договор”.
Член 20

Во член 222 ставот (4) се менува и гласи:

„Цената на здравствената услуга извршена преку дополнителната дејност е составена од цената што ја покрива Фондот и надоместокот за тимот што ја врши услугата.“.
Член 21

 Во член 223 став (1) алинеите 2 и 3 се менуваат и гласат:

„ - да спроведе најмногу 30 дијагностички постапки, секој работен ден по 17,00 часот и/или во сабота и/или недела и


- да изврши најмногу 30 специјалистичко-консултативни услуги, секој работен ден по 17,00 часот и/или во сабота и/или недела.“


Ставот (5) се менува и гласи:

 „Здравствената услуга извршена на осигурени лица преку дополнителна дејност во јавна здравствена установа во која се вработени здравствените работници што го сочинуваат тимот е на товар на Фондот, освен надоместокот за тимот, а здравствената услуга извршена на осигурени лица преку дополнителна дејност во приватна здравствена установа целосно е на товар на пациентот како осигурено лице. Пациентот како осигурено лице нема право да бара надоместок на трошоците за здравствената услуга извршена како дополнителна дејност во приватна здравствена установа од Фондот.“.
Член 22
Во член 312 во ставот (1) зборовите: „став (2)” се заменуваат со зборовите : „став (3)”.

Ставовите (27), (28), (29) и (30) се бришат.

Ставовите (31) и (32) стануваат ставови (27) и (28).
Член 23

Во член 313-б ставовите (1), (2), (3), (4) и (5) се бришат.

Ставот (6) станува став (1).
Член 24
Здравствените работници со високо образование од областа на медицината и јавната здравствена установа што ја одобрила специјализацијата кои склучиле договор  согласно одредбите од Законот за здравствената заштита („Службен весник на Република Македонија“ број 43/12, 145/12, 87/13, 164/13, 39/14, 43/14, 132/14, 188/14, 10/15, 61/15, 154/15, 192/15, 17/16, 37/16 и 20/19 и „Службен весник на Република Северна Македонија“ број 101/19) ќе ги уредат меѓусебните права и обврски согласно одредбите од овој закон.
Член 25
 Во Законот за изменување и дополнување на Законот за здравствената заштита („Службен весник на Република Македонија“ број 17/16) членот 52 се менува и гласи:
„Здравствените работници со високо образование од областа на медицината кои завршиле стаж на специјализација и положиле специјалистички испит или завршиле стаж на специјализација до денот на влегувањето во сила на Законот за изменување и дополнување на Законот за здравствената заштита („Службен весник на Република Македонија“ број 17/16), а специјалистичкиот испит го положиле по денот на влегувањето во сила на Законот за изменување и дополнување на Законот за здравствената заштита („Службен весник на Република Македонија“ број 17/2016) имаат право да се запишат на супспецијализација и да го спроведат супспецијалистичкиот стаж во согласност со плановите и програмите за супспецијализација на здравствените работници со високо образование од областа на медицината, како и да го полагаат супспецијалистичкиот испит согласно со прописите според кои го завршиле стажот на специјализацијата.“.
Член 26
Овој закон влегува во сила со денот на објавувањето во „Службен весник на Република Северна Македонија”.

ОБРАЗЛОЖЕНИЕ НА

ПРЕДЛОГ-ЗАКОНОТ ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ЗДРАВСТВЕНАТА ЗАШТИТА
I.ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ-ЗАКОНОТ

Со членот 1 е предвидено дека во вршењето на здравствена дејност во мрежата на субјектите кои вршат здравствена дејност Министерството за здравство со патен налог го упатува здравствениот работник, или здравствен соработник вработен во јавна здравствена установа не подолго од три работни дена во текот на еден месец, на работа во друга јавна здравствена установа. Упатувањето се врши кога со постојниот број на вработени здравствени работници и/или здравствени соработници или со вршење на постојна дејност  не може да  се овозможи остварување,  достапност и  континуираност на здравствената заштита во одредени јавни здравствени установи на ниво на општини, региони или во цела држава во рамки на мрежата на примарна, секундарна и терциерна здравствена заштита за спроведување на специјалистичко-консултативна, дијагностичка здравствена дејност и болничка дејност.

Со допрецизирање на ставот (4) од членот 28 од законот  се уредува дека упатувањето на здравствените работници  ќе се врши  по претходно утврдена потреба и простор од Министерството за здравство, како и склучен договор за начинот на вршење на специјалистичко-консултативните здравствени услуги.


Со членот 1 исто така се уредува и ставот (8) од членот 28 од законот  со кој по склучувањето на договорот и/или издавањето на патниот налог, здравствениот работник, односно здравствен соработник да го користи факсимилот при укажувањето на здравствени услуги, за што веднаш Министерството за здравство го известува Фондот кој здравствен работник, односно здравствен соработник ќе укажува здравствени услуги согласно со договорот или е упатен на работа со патен налог.

Во членовите 2,3, 4, 5, 6, 7, 8, 9, 10,11,12,13,14 и15 одредбите кои се однесуват на испит за директор, полагање на испит на директор, полагање на испитот за директор во делови,  изготвување и верификација на прашањата за испитот за директор, надлежните субјекти за вршење на стручно-административните работи и за техничкото спроведување на испитот за директор,  снимање на полагањето на испитот за директор, правила на однесување за време на полагањето на испитот за директор,  начин на одговарање на прашањата од испитот за директор и воспоставување на единствен електронски систем за полагање на испитот,  начин на полагање на испитот за директор, прекинување, продолжување и презакажување на полагањето на испитот за директор,  времетраење на првиот и вториот дел од испитот за директор и успешно положување на испитот за директор,  информирање за направени грешки во тестот за полагање на испитот за директор,  Комисија за ревизија на одржаните испити за директор се бришат.

Со членот 16 се менува времето што специјализантот треба да го одработи во установата по завршувањето на специјализацијата во траење еднакво на должината на  траењето на специјализацијата, како и утврдување односно намалување на висината на средствата што треба да ги надомести специјализантот ако по негово барање или по негова вина предвреме ја напушти установата.  

Со членот 17 се овозможува на здравствените работници со високо образование кои се корисници на пензија,  да можат да бидат ангажирани во здравствени установи како консултанти и советници на здравствените работници. 


Со членот 18 се дава можност здравствен работник односно соработник кој е именуван за директор да може да ја врши и понатаму својата дејност со работа со дежурства, за што има право на соодветен надоместок согласно со позитивните прописи. 

 
Во членот 19 се допрецизира дека дисциплински престап за здравствен работник односно соработник преставува нејавување на работа во здравствена установа во која е упатен и неизвршување на работните обврски согласно со патниот налог и склучениот договор меѓу здравствените установи. 


Со членовите 20 и 21 се доуредуваат одредбите кои се однесуваат на цената на здравствена услуга извршена преку дополнителна дејност и под кои услови се врши истата во тек на еден месец.

Во членовите 22 и 23 се врши усогласување во прекршочните одредби на законот со предложените членови 2, 3, 4, 5, 6, 7, 8, 9, 10,11,12,13,14 и 15 со кои се предвидува бришење на испитот за директор.

Во член 24 е уредено дека здравствените работници со високо образование од областа на медицината и јавната здравствена установа што ја одобрила специјализацијата кои склучиле договор  согласно одредбите од Законот за здравствената заштита („Службен весник на Република Македонија“ број 43/12, 145/12, 87/13, 164/13, 39/14, 43/14, 132/14, 188/14, 10/15, 61/15, 154/15, 192/15, 17/16, 37/16 и 20/19 и „Службен весник на Република Северна Македонија“ број 101/19), ќе ги уредат меѓусебните права и обврски согласно со одредбите од овој закон. 
Во членот 25 се регулираат преодните одредби односно дека здравствените работници со високо образование од областа на медицината кои завршиле стаж на специјализација и положиле специјалистички испит или завршиле стаж на специјализација до денот на влегувањето во сила на Законот за изменување и дополнување на Законот за здравствената заштита („Службен весник на Република Македонија“ број 17/16), а специјалистичкиот испит го положиле по денот на влегувањето во сила на Законот за изменување и дополнување на Законот за здравствената заштита („Службен весник на Република Македонија“ број 17/16) имаат право да се запишат на супспецијализација и да го спроведат супспецијалистичкиот стаж во согласност со плановите и програмите за супспецијализација на здравствените работници со високо образование од областа на медицината, како и да го полагаат супспецијалистичкиот испит согласно со прописите според кои го завршиле стажот на специјализацијата.

Со членот 26 се уредува влегувањето во сила на овој закон. 
II. MEЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ


Решенијата содржани во одредбите од овој закон се меѓусебно поврзани и истите прават една правна целина.
III. ПОСЛЕДИЦИ КОИ ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со предложното законско решение ќе се зголеми квалитетот на здравствената заштита и ќе се подобрат условите  за работа на медицинскиот кадар во делот на:
· упатувањето  здравствените работници односно здравствените соработници кои даваат здравствени услуги во одредени јавни здравствени установи на ниво на општини, региони или на ниво на Република Северна Македонија во рамки на мрежата на примарна здравствена заштита, секундарна и терциерна здравствена заштита за спроведување на специјалистичко-консултативна, дијагностичка здравствена дејност и болничка дејност, 
· ќе се укине испитот за директор за раководните лица на здравствените установи,
·  ќе се регулира времето што специјализантот треба да го одработи во установата по завршувањето на специјализацијата како и  средствата што треба да ги надомести специјализантот ако по негово барање или по негова вина предвреме ја напушти установата,
· ќе им се овозможи за здравствените работници корисници на пензија да бидат ангажирани во здравствените установи за давање на консултантски и здравствени услуги,
· ќе им се даде можност на здравствените работници именувани на раководна функција и понатаму да ја вршат својата дејност како здравствени работници со право на соодветен надомест,
·  ќе се уреди цената на здравствена услуга извршена преку дополнителна дејност и условите под кои се врши истата во тек на еден месец и
· ќе се овозможи  здравствените работници со високо образование од областа на медицината кои завршиле стаж на специјализација и положиле специјалистички испит или завршиле стаж на специјализација до денот на влегувањето во сила на Законот за изменување и дополнување на Законот за здравствената заштита („Службен весник на Република Македонија“ број 17/16), а специјалистичкиот испит го положиле по денот на влегувањето во сила на Законот за изменување и дополнување на Законот за здравствената заштита („Службен весник на Република Македонија“, број 17/16), да имаат право да се запишат на супспецијализација и да го спроведат супспецијалистичкиот стаж во согласност со плановите и програмите за супспецијализација на здравствените работници со високо образование од областа на медицината, како и да го полагаат супспецијалистичкиот испит согласно со прописите според кои го завршиле стажот на специјализацијата.
ИЗВОД  НА ОДРЕДБИТЕ 

од Законот за здравствената заштита („Службен весник на Република Македонија“ број 43/12, 145/12, 87/13, 164/13, 39/14, 43/14, 132/14, 188/14, 10/15, 61/15, 154/15, 192/15, 17/16, 37/16  и 20/19 и „Службен весник на Република Северна Македонија“ број 101/19) што се менуваат и дополнуваат

1. Вршење на здравствена дејност во мрежата

Субјекти кои вршат здравствена дејност во мрежата

Член 28


(1) Здравствената дејност во мрежата, што ја обезбедува и организира Република Македонија, се состои од јавни здравствени установи и приватни здравствени установи, кои вршат здравствена дејност врз основа на лиценца (во натамошниот текст: носители на лиценца), во кои се врши здравствена дејност под еднакви услови и кои се вклучуваат во интегриран здравствен информатички систем согласно со прописите за евиденциите од областа на здравството.


(2) Здравствените установи од ставот (1) на овој член се должни да обезбедат континуирано и сеопфатно спроведување на здравствената дејност во мрежата на примарно ниво преку меѓусебно случување на договори.


(3) Со договорите од ставот (2) на овој член се уредуваат меѓусебните права и

обврски на здравствените установи особено за обезбедување на континуирана 24- часовна здравствена заштита сите денови во годината, итната медицинска помош, како и вршење на здравствена дејност во случај на кризни и вонредни случаи и состојби.


(4) Министерството за здравство со патен налог упатува здравствен работник, односно здравствен соработник вработен во јавна здравствена установа во мрежата, не подолго од три работни дена во текот на еден месец, на работа во друга јавна здравствена установа во мрежата, во случај кога во одредени јавни здравствени установи или на ниво на општини, на ниво на региони или на ниво на Република Македонија во рамки на мрежата на ниво на примарна здравствена заштита и/или во мрежата на ниво на секундарна и терциерна здравствена заштита за спроведување на специјалистичко-консултативна, дијагностичка здравствена дејност и болничка дејност, со постојниот број на вработени здравствени работници и/или здравствени соработници не се овозможува остварување на начелото на достапност и начелото на континуираност.


(5) Министерството за здравство, со согласност на здравствениот работник, односно здравствениот соработник дадена во писмена форма, со патен налог упатува здравствен работник, односно здравствен соработник вработен во јавна здравствена установа во мрежата, не подолго од пет работни дена во текот на еден месец, на работа во друга јавна здравствена установа во мрежата во случаите од став (4) на овој член.


(6) Здравствената установа во мрежа во која е упатен на работа со патен налог

здравствениот работник односно здравствениот соработник од став (4) на овој член,за периодот за кој е упатен му исплатува патни и дневни трошоци согласно закон и колективен договор. 

(7) Директорот на здравствената установа во која е вработен здравствениот работник, односно здравствениот соработник од став (4) на овој член е должен во рок од пет дена од денот кога пропуштил да се јави на работа, односно не ги извршувал работните обврски во друга здравствена установа, да поведе постапка за утврдување на дисциплинска одговорност на здравствениот работник односно здравствениот соработник од ставовите (4) и (5) на овој член.


(8) Веднаш по издавањето на патниот налог од ставовите (4) и (5) на овој член,

а со цел Фондот за здравствено осигурување на Македонија да издаде одобрение здравствениот работник, односно здравствен соработник да го користи факсимилот при укажувањето на здравствени услуги во јавната здравствена установа во која е упатен на работа, Министерството за здравство го известува Фондот за здравствено осигурување на Македонија кој здравствен работник, односно здравствен соработник е упатен на работа со патен налог.

Работоводен орган

Член 104


(1) Работоводниот орган на јавната здравствена установа (во натамошниот текст: директор) го организира и раководи процесот на трудот, го води работењето на јавната здравствена установа, самостојно донесува одлуки во рамките на своите надлежности, ја претставува и застапува јавната здравствена установа спрема трети лица и е одговорен за законитоста на работењето на јавната здравствена установа и за обврските што се преземаат во правниот промет.


(2) За директор може да биде именувано лице кое ги исполнува следниве

услови:


1) е државјанин на Република Македонија;


2) во моментот на именувањето со правосилна судска пресуда не му е изречена

казна или прекршочна санкција забрана за вршење на професија, дејност или должност;


3) има завршено високо образование од областа на медицинските или стоматолошките или фармацевтските науки, високо образование – дипломиран логопед, високо образование - специјалист по медицинска биохемија, високо образование од областа на економските или правните науки или јавно здравствениот менаџмент или завршени академски студии со најмалку 240 ЕКТС, односно најмалку VI Б ниво согласно со Националната рамка на високообразовните квалификации;


4) има минимум пет години работно искуство во здравствена установа, односно

во економијата, финансиите, правото или менаџментот или од системот и организацијата на здравствената заштита и здравственото осигурување и положен испит за директор;


5) понуди најквалитетна програма за работа на јавната здравствена установа и


6) поседува еден од следниве меѓународно признати сертификати или уверенија за активно познавање на англискиот јазик не постар од пет години:


- ТОЕФЛ ИБТ најмалку 74 бода,


- ИЕЛТС (IELTS) - најмалку 6 бода,


- ИЛЕЦ (ILEC) (Cambridge English: Legal) - најмалку Б2 (B2) ниво,


- ФЦЕ (FCE) (Cambridge English: First) - положен,


- БУЛАТС (BULATS) - најмалку 60 бода или


- АПТИС (АPTIS) - најмалку ниво Б2 (B2).


(3) По исклучок од ставот (2) на овој член, кога е потребно унапредување на работењето во здравствените установи преку пренос на вештини и знаења од областа на медицината и раководењето со здравствени установи, за директор може да биде именувано лице кое покрај општите услови утврдени со прописите од областа на движење, престој и вработување на странци ги исполнува и следниве услови:


1) е државјанин на земја членка на ОЕЦД;


2) во моментот на именувањето со правосилна судска пресуда во земјата чиј државјанин е, во друга земја членка на ОЕЦД и/или во Република Македонија не му е изречена казна или прекршочна санкција забрана за вршење на професија, дејност или должност;


3) има завршено во странство прв, втор и/или трет циклус на студии од областа

на медицинските или стоматолошките науки, односно фармација или високо образование во странство од областа на економските или правните науки, јавно здравствениот менаџмент или завршени академски студии во странство и


4) има најмалку пет години работно искуство во здравствена установа во земја

членка на ОЕЦД на раководна позиција.


(4) Правата и обврските меѓу директорот и работодавачот се уредуваат со менаџерски договор кој особено содржи показатели на успешност кои директорот, вршителот на должност директор треба да ги оствари. 


(5) Во менаџерскиот договор особено ќе бидат содржани и одредби за договорна казна за непочитување на менаџерскиот договор од страна на директорот, која ќе ја определи министерот за здравство во висина од 50 до 200 евра во денарска противвредност еднократно или во висина од 50 до 200 евра во денарска противвредност за период од еден до шест месеци. Случаите на непочитување на менаџерскиот договор кога се определува договорна казна и висината на договорната казна може да се определат и со овој закон.


(6) Менаџерскиот договор од став (3) на овој член се заверува кај надлежен нотар и содржи извршна клаузула.


(7) Директорот, односно вршителот на должност директор е должен да постапува по наредби, упатства, планови и програми донесени од министерот за здравство, со кои се наредува или забранува постапување во определена ситуација која има општо значење за извршување на законите и подзаконските прописи, се пропишува начинот на постапување во извршувањето на одделни одредби на законите и подзаконските прописи, односно се утврдуваат и се разработуваат одделни прашања за извршување на законите и подзаконските прописи за кои е потребно утврдување на рокови и динамика на нивно извршување.


(8) Неисполнувањето на обврската од став (6) на овој член претставува непочитување на менаџерскиот договор од страна на директорот.

Должност на директор која ја вршат две лица

Член 105


(1) По исклучок од членот 104 од овој закон во јавна здравствена установа: здравствен дом со над 1.000 вработени, универзитетски клинички центар, универзитетска клиника, клиничка болница, универзитетски институт и институт се именуваат двајца директори и тоа организациски директор и медицински директор кои се одговорни за работењето на јавната здравствена установа и за обврските што се преземаат во правниот промет во согласност со надлежностите утврдени со овој или друг закон, подзаконските прописи и менаџерскиот договор.


(2) За медицински директор може да биде именувано лице кое ги исполнува следниве услови:


1) е државјанин на Република Македонија;


2) во моментот на именувањето со правосилна судска пресуда не му е изречена казна или прекршочна санкција забрана за вршење на професија, дејност или должност;


3) има завршено високо образование од областа на медицинските или стоматолошките науки, високо образование - дипломиран логопед, високо образование - специјалист по медицинска биохемија или завршени академски студии со најмалку 240 ЕКТС, односно најмалку VI Б ниво согласно со Националната рамка на високообразовните квалификации;


4) има минимум пет години работно искуство во здравствена установа и положен испит за директор согласно со овој закон; 

5) поседува еден од следниве меѓународно признати сертификати или уверенија за активно познавање на англискиот јазик не постар од пет години:


- ТОЕФЛ ИБТ најмалку 74 бода,


- ИЕЛТС (IELTS) - најмалку 6 бода,


- ИЛЕЦ (ILEC) (Cambridge English: Legal) - најмалку Б2 (B2) ниво,


- ФЦЕ (FCE) (Cambridge English: First) - положен,


- БУЛАТС (BULATS) - најмалку 60 бода и


- АПТИС (АPTIS) - најмалку ниво Б2 (B2).


(3) По исклучок од ставот (2) на овој член, кога е потребно унапредување на работењето во здравствените установи преку пренос на вештини и знаења од областа на медицината и раководењето со здравствени установи, за медицински директор може да биде именувано лице кое покрај општите услови утврдени со прописите од областа на движење, престој и вработување на странци ги исполнува и следниве услови:


1) е државјанин на земја членка на ОЕЦД;


2) во моментот на именувањето со правосилна судска пресуда во земјата чиј државјанин е, во друга земја членка на ОЕЦД и/или во Република Македонија не му е изречена казна или прекршочна санкција забрана за вршење на професија, дејност или должност;


3) има завршено во странство прв, втор и/или трет циклус на студии од областа

на медицинските или стоматолошките науки, односно фармација, и


4) има најмалку пет години работно искуство во здравствена установа во земја

членка на ОЕЦД на раководна позиција.


(4) Медицинскиот директор е самостојно надлежен и одговорен особено за:


- организација на работата на здравствените работници и здравствените соработници,


- унапредување на дијагностичко-терапевтските постапки и квалитетот на здравствените услуги,


- примена на стручните упатства за медицина заснована на докази и


- економичност во укажувањето на здравствените услуги.


(5) За организациски директор може да биде именувано лице кое ги исполнува

следните услови:


1) е државјанин на Република Македонија;


2) во моментот на именувањето со правосилна судска пресуда не му е изречена казна или прекршочна санкција забрана за вршење на професија, дејност или должност;


3) има завршено високо образование од областа на економските или правните

науки или јавно здравствениот менаџмент или завршени академски студии со најмалку 240 ЕКТС, односно најмалку VI Б ниво согласно со Националната рамка на високообразовните квалификации;


4) има минимум пет години работно искуство од економијата, финансиите, правото или менаџментот или од системот и организацијата на здравствената заштита и здравственото осигурување и положен испит за директор согласно со овој закон;


5) поседува еден од следниве меѓународно признати сертификати или уверенија за активно познавање на англискиот јазик не постар од пет години:

 - ТОЕФЛ ИБТ најмалку 74 бода,


- ИЕЛТС (IELTS) - најмалку 6 бода,


- ИЛЕЦ (ILEC) (Cambridge English: Legal) - најмалку Б2 (B2) ниво,


- ФЦЕ (FCE) (Cambridge English: First) - положен,


- БУЛАТС (BULATS) - најмалку 60 бода и


(6) По исклучок од ставот (4) на овој член, кога е потребно унапредување на

работењето во здравствените установи преку пренос на вештини и знаења од

областа на медицината и раководењето со здравствени установи, за организациски директор може да биде именувано лице кое покрај општите услови утврдени со прописите од областа на движење, престој и вработување на странци ги исполнува и следниве услови:


1) е државјанин на земја членка на ОЕЦД;


2) во моментот на именувањето со правосилна судска пресуда во земјата чиј

државјанин е, во друга земја членка на ОЕЦД и/или во Република Македонија не му е изречена казна или прекршочна санкција забрана за вршење на професија, дејност или должност;


3) има завршено во странство прв, втор и/или трет циклус на студии од областа

на економските или правните науки, јавно здравствениот менаџмент или други

академски студии и


4) има најмалку пет години работно искуство во здравствена установа во земја

членка на ОЕЦД на раководна позиција.


(7) Организацискиот директор е самостојно надлежен и одговорен особено за:


- организацијата на работа во делот на работата на вработените во јавната

здравствена установа кои не се здравствените работници и здравствените соработници,


- контрола на почитувањето на работното време од страна на сите вработени

во јавната здравствена установа,


- материјално-финансиското работење на јавната здравствена установа,


- материјалното сметководство,


- одлучување за правата и обврските кои произлегуваат од работниот однос на вработените во јавните здравствени установи,


- снабденост на јавната здравствена установа со потрошни материјали,


- наплата на сопствени приходи на јавната здравствена установа и


- наплата на учеството на осигурениците со лични средства во цената на здравствените услуги во јавната здравствена установа.


(8) Медицинскиот и организацискиот директор се заеднички надлежни и одговорни за се она што не е во исклучива надлежност на медицинскиот или

организацискиот директор, а особено:


- за изготвување на предлог на план за јавни набавки и доставување до управниот одбор на јавната здравствена установа на донесување, како и за планирање, одлучување, потпишување на договори за јавни набавки, следење и реализација на јавните набавки за потребите на јавната здравствена установа,


- за вработување во јавната здравствена установа,


- за престанок на работен однос на здравствените работници,


- распоред на здравствените работници и здравствените соработници во смени

и определување на групи за работа и


- за донесување на решенија за наградување на сите вработени во јавните здравствени установи.

(9) Кандидатите за директор покрај условите од ставовите (2) и (4) на овој член

треба да го исполнат и условот да понудат најквалитетна програма за работа на јавната здравствена установа.


(10) Директорот на приватната здравствена установа се именува под услови и

на начин утврден со општ акт на приватната здравствена установа.

Испит за директор

Член 106


(1) Испитот за директор од членовите 104 став (2) и 105 ставови (2) и (3) од овој закон се полага писмено по електронски пат, во вид на решавање на електронски тест на компјутер.


(2) Подготовката на кандидатите за полагање на испит за директор ја врши Министерството за здравство во соработка со соодветните високообразовни установи во Република Македонија.


(3) Трошоците за подготовка на кандидатот за директор за полагање на испит

за директор и трошоците за полагање на испитот паѓаат на товар на кандидатот, а висината на овие трошоци се утврдува имајќи ги предвид трошоците за организирање и спроведување обука за полагање на испитот за директор на јавна здравствена установа согласно со програмата на полагање на испитот, бројот на модули на оваа програма и надоместокот за членовите на испитната комисија за спроведување на испитот.


(4) Содржината на програмата и начинот на бодирање на првиот и вториот дел

од испитот, како и висината на трошоците за подготовка на кандидатот за директор за полагање на испит за директор и висината на трошоците за полагање на испитот, формата и содржината на образецот на уверението ги пропишува министерот за здравство, во согласност со министерот за финансии.

Полагање на испитот за директор во делови

Член 106-a


(1) Испитот за директор од членот 106 став (1) од овој закон (во натамошниот

текст: испит за директор) се состои од два дела, и тоа:


- прв дел (теоретски дел), со кој се проверува теоретско знаење на кандидатите и


- втор дел (практичен пример), со кој се проверува практичната способност на

кандидатите.


(2) Првиот дел од испитот се полага писмено по електронски пат, со одговарање на определен број прашања во вид на решавање на електронски тест на компјутер со избирање на еден точен одговор од понудените можни решенија.


(3) Прашањата од првиот дел на испитот се од областа на јавно здравје и здравствени информации, здравствена економија и економика во здравството, здравствени системи и политики, основи на менаџмент и деловна комуникација и управување со човечки ресурси.


(4) Вториот дел од испитот се состои од:


- практичен пример кој содржи конкретен случај и


- одговори на прашања во вид на решавање на електронски тест на компјутер кои кандидатот треба да ги одговори врз основа на анализата на практичниот пример.
Изготвување и верификација на прашањата за испитот за директор
Член 106-б


(1) Базите на прашања за првиот дел и базите на практични примери за вториот дел на испитот ги изготвуваат научни работници со звање доктор на науки од областа на здравството и економијата, определени од министерот за

здравство.


(2) Прашањата од првиот дел од испитот и прашањата и практичните примери

од вториот дел од испитот ги верификува комисија, определена од министерот за здравство составена од:


- двајца претставници од Министерството за здравство и


- пет претставници од редот на научни работници со звање доктор на науки од

областа на здравството, на предлог на Владата на Република Македонија.


(3) Комисијата од ставот (2) на овој член врши и ревизија и ажурирање на базите на прашања и базите на практичните примери за испитот најмалку двапати годишно.


(4) При ревизијата комисијата особено ги има предвид промените на практиката

и стандардите на кои е засновано прашањето, односно практичниот пример, бројот на кандидати кои го одговарале, успешноста во одговарањето на истите, како и други критериуми кои можат да влијаат на подобрувањето на квалитетот на базите од ставот (1) на овој член.


(5) Врз основа на извршената ревизија и ажурирање на базите на прашања и

базите на практични примери, комисијата одлучува најмалку 30% од прашањата и практичните примери да бидат изменети или целосно отстранети и заменети со нови од базите од ставот (1) на овој член.


(6) Научните работници од ставот (1) на овој член и членовите на комисијата за

верификација од ставот (2) на овој член имаат право на паричен надоместок што го определелува министерот за здравство.


(7) Износот на паричниот надоместок од ставот (6) на овој член се определува

врз основа на бројот на изготвени прашања и практични примери, како и сложеноста на материјата.


(8) Годишниот паричен надоместок од ставот (6) на овој член не го надминува

нивото на една просечна исплатена плата во Република Македонија, во претходната година, објавена од Државниот завод за статистика на Република Македонија.
Надлежни субјекти за вршење на стручно-административните работи и

за техничкото спроведување на испитот за директор

Член 106-в


(1) Стручните и административните работи за потребите на спроведување на

испитот ги врши Министерството за здравство за што министерот за здравство определува одговорно лице кое утврдува дали кандидатот ги исполнува условите за полагање на испитот, а испитот технички го спроведува правно лице регистрирано во Централниот регистар на Република Македонија избрано од Министерството за здравство.


(2) На одговорното лице од ставот (1) на овој член за секој одржан испит му следува паричен надоместок, во износ од една третина од просечната нето плата во Република Македонија, за што Министерството за здравство донесува решение.

Снимање на полагањето на испитот за директор

Член 106-г


(1) Испитот се полага во просторија за полагање на испит, посебно опремена за

полагање на испит со материјално-техничка и информатичка опрема, интернет врска и опрема за снимање на полагањето.


(2) Полагањето на испитот се снима и во живо се емитува на веб страницата на

Министерството за здравство, а ако поради технички причини снимањето се прекине, снимката од целиот испит се поставува на веб страницата на Министерството за здравство.


(3) Критериумите во однос на просторните услови и материјално-техничката и

информатичката опременост на просториите за полагање на испитот ги пропишува министерот за здравство.


(4) Во просторијата за полагање на испитот, за време на полагање на испитот,

е присутен претставник од Министерството за здравство и од Министерството за информатичко општество и администрација (информатичар).


(5) На претставниците од ставот (4) на овој член за секој одржан испит им следува паричен надоместок, во износ од една третина од просечната нето плата во Република Македонија, за што Министерството за здравство донесува решение.


(6) Овластеното правно лице кое технички го спроведува испитот е должно да го блокира радио фреквенцискиот опсег во просторијата за полагање на испитот за време на спроведување на испитот.


(7) Агенцијата за електронски комуникации (во натамошниот текст: АЕК) врши постојан мониторинг на блокирањето на радио фреквенцискиот опсег во просторијата за полагање на испитот, со цел да се спречи секаков вид на електронска комуникација со околината надвор од просторијата за полагање на испитот.


(8) АЕК во просторијата за полагање на испитот инсталира мерна опрема која обезбедува електронски запис од извршените мерења во траење од 30 дена и истите се складираат во централниот контролен систем на АЕК. 

(9) АЕК формира тричлена комисија која изготвува извештај врз основа на електронските записи складирани во централниот контролен систем на АЕК и истиот го доставува до Министерството за здравство најдоцна во рок од 15 дена од завршување на испитот.
Правила на однесување за време на полагањето на испитот

за директор

Член 106-д


(1) Пред почетокот на полагањето на испитот претставникот од Министерството

за здравство го утврдува идентитетот на кандидатот со увид во лична карта и води записник за полагањето на испитот.


(2) На кандидатот за време на полагањето на првиот дел од испитот не му се дозволува користење на стручна литература, мобилен телефон, преносникомпјутерски уреди и други технички и информатички средства и слично.

(3) На кандидатот за време на полагањето на вториот дел од испитот му се дозволува користење единствено на стручна литература која во електронска верзија се наоѓа на компјутерот на кој кандидатот го полага испитот._
(4) На кандидатот за време на полагањето на првиот и вториот дел од испитот не му се дозволува да контактира со други кандидати или лица освен со информатичарот од членот 106-г став (4) од овој закон, во случај доколку има технички проблем со компјутерот.

(5) Ако техничките проблеми со компјутерот ќе бидат отстранети за пет минути испитот продолжува, а доколку не бидат отстранети во овој рок испитот само за тој кандидат се прекинува и ќе се одржи во рок од најмногу три дена од денот на прекинувањето на испитот.

(6) Ако има проблеми со повеќе од пет компјутери и ако тие не бидат отстранети во рок од пет минути испитот се прекинува за сите кандидати што го полагаат испитот и ќе се одржи во рок од најмногу три дена од денот на прекинувањето на испитот.

(7) Доколку кандидатот при полагањето на првиот и вториот дел од испитот постапува спротивно од ставовите (2), (3) и (4) на овој член нема да му се дозволи натамошно полагање на испитот во тој утврден термин и му се изрекува забрана за полагање на испитот за директори во траење од три години, за што Министерството за здравство донесува решение против кое може да се поведе управен спор пред надлежен суд во рок од 30 дена од денот на приемот на решението.

(8) Во случаите од ставот (7) на овој член се смета дека кандидатот не го положил испитот и истото се констатира во записникот за полагање на испитот.

(9) Претставниците од членот 106-г став (4) од овој закон за време на полагањето на испитот не смеат да се задржуваат подолго од пет секунди во непосредна близина на кандидатот кој го полага испитот, освен во случај на отстранување на технички проблем кога не смеат да се задржат подолго од пет минути.
Начин на одговарање на прашањата од испитот за директор и

воспоставување на единствен електронски систем за полагање на

испитот

Член 106-ѓ

(1) Полагањето на првиот дел од испитот се врши со одговарање на определен број прашања во вид на решавање на електронски тест на компјутер.

(2) Прашањата од тестот, зависно од тежината, се вреднуваат со поени определени во тестот.

(3) Полагањето на вториот дел од испитот се врши со проучување на практичниот пример и одговарање на определен број прашања кои произлегуваат од практичниот пример, во вид на електронско софтверско решение (во натамошниот текст: практичен пример).

(4) Прашањата од практичниот пример, зависно од тежината, се вреднуваат со поени определени во практичниот пример.

(5) Прашањата содржани во тестовите за полагање на првиот дел на испитот и нивните одговори, како и практичниот пример и прашањата кои произлегуваат од практичните примери и нивните одговори се чуваат во единствениот електронски систем за полагање на испитот, кој го воспоставува Министерството за здравство.

(6) Електронскиот систем од ставот (5) на овој член содржи и јавно достапна база од најмалку 300 прашања за првиот дел од испитот, како и јавно достапна база од најмалку 50 практични примери за вториот дел од испитот.

(7) Во електронскиот систем од ставот (5) на овој член е содржано посочување на стручната литература од која произлегуваат одговорите на прашањата од испитот.

(8) Бројот на прашањата и практичните примери во базите од ставот (6) на овој член се зголемува за 10% годишно, почнувајќи од 2015 година.

(9) Резултатите од полагањето на првиот и вториот дел од испитот му се достапни на кандидатот на компјутерот на кој го полагал испитот, веднаш по неговото завршување.
Начин на полагање на испитот за директор

Член 106-е

(1) На денот на полагањето на првиот, односно вториот дел од испитот претставник на Министерството за здравство му дава на кандидатот пристапен код, односно лозинка со кој му се одобрува пристап во електронскиот систем од членот 106-ѓ од овој закон.

(2) По одобрувањето на пристапот кандидатот добива електронски тест за првиот дел од испитот, односно електронски практичен пример за вториот дел од испитот, компјутерски генерирани, чија содржина по случаен избор ја одредува софтверот на електронскиот систем од членот 106-ѓ од овој закон.

(3) Првиот и вториот дел од испитот содржат упатство за начинот на решавање на истиот, за кое претставник на Министерството за здравство дава појаснување, пред да започне полагањето на испитот.

(4) Електронскиот систем од членот 106-ѓ од овој закон не може да дозволи постоење на идентична содржина на електронски тест за првиот дел од испитот, односно електронски практичен пример за вториот дел од испитот во еден термин за повеќе од еден кандидат.
Прекинување, продолжување и презакажување на полагањето

на испитот за директор

Член 106-ж

(1) Во случај на спреченост на спроведување на првиот или вториот дел од испитот, поради причини што доведуваат до техничка неможност на функционирање на електронскиот систем од членот 106-ѓ став (5) од овој закон, полагањето на испитот се прекинува.

(2) Доколку причините од ставот (1) на овој член се отстранат во рок од 60 минути од прекинувањето на испитот истиот продолжува веднаш по нивното отстранување.

(3) Доколку причините од ставот (1) на овој член не се отстранат во рокот од

ставот (2) на овој член испитот се презакажува за друг термин.
Времетраење на првиот и вториот дел од испитот за директор и успешно

положување на испитот за директор

Член 106-з

(1) Вкупното траење на времето определено за одговарање на прашањата од првиот дел од тестот за полагање на испитот изнесува 90 минути.

(2) Се смета дека испитот го положил оној кандидат кој со точни одговори на прашањата од тестот постигнал најмалку 70% од вкупниот број предвидени позитивни поени.

(3) Вкупното траење на времето определено за одговарање на прашањата од  практичниот пример од вториот дел изнесува 90 минути.

(4) Се смета дека испитот го положил оној кандидат кој со точни одговори на прашањата од практичниот пример постигнал најмалку 70% од вкупниот број предвидени позитивни поени.
Информирање за направени грешки во тестот за полагање на испитот

за директор

Член 106-ѕ

На барање на кандидатот Министерството за здравство го информира за направените грешки во тестот за полагање на испитот, со овозможување непосреден увид во тестот.
Комисија за ревизија на одржаните испити за директор

Член 106-и

(1) Тестовите и практичните примери се користат и се даваат на кандидатот само за време на полагањето на испитот.

(2) Материјалите од одржаните испити, особено хартиените верзии од тестовите и практичните примери за полагање на испитот и специмените за проверка на точноста на одговорите на тестот и практичниот пример, како и снимките од одржаните испити се чуваат во Министерството за здравство.

(3) Министерството за здравство формира комисија за ревизија на одржаните испити, која во својата работа ги користи материјалите од став (2) на овој член и во која, покрај претставник од Министерството за здравство, членуваат и претставник од Министерството за финансии и информатичар од Министерството за информатичко општество и администрација.

(4) Комисијата од ставот (3) на овој член се состанува по секој одржан испит и врши ревизија на спроведување на испитот, вклучувајќи и дали испитот го полагале кандидати кои ги исполнуваат условите за полагање на испитот согласно со членот 104 став (2) и членот 105 ставови (2) и (4) од овој закон, за што доставува извештај до министерот за здравство.

(5) На членовите на комисијата од ставот (3) на овој член им следува паричен надоместок, кој на годишно ниво изнесува една просечна нето плата во Република Македонија, за што Министерството за здравство донесува решение.

(6) Доколку комисијата од ставот (3) на овој член ќе утврди нерегуларности во спроведувањето на испитот од страна на поединци во смисла на членот 106-д став (5) од овој закон, предлага одземање на уверението за положен испит за директор.

(7) Министерот за здравство донесува решение за одземање на уверението за положен испит за директор врз основа на предлогот на комисијата од ставот (3) на овој член во рок од три дена од приемот на предлогот.

(8) Против решението од ставот (7) на овој член може да се поведе управен спор пред надлежен суд во рок од 30 дена од денот на приемот на решението.
Договор на јавната здравствена установа со специјализантот

Член 147

(1) Јавната здравствена установа што ја одобрила специјализацијата склучува договор со специјализантот, со кој се уредуваат меѓусебните права и обврски во однос на реализацијата на специјализацијата, времето што специјализантот треба да го одработи во установата по завршувањето на специјализацијата и тоа за специјализациите што траат до пет години, специјализантот треба да работи во установата најмалку пет години, а за специјализациите што траат над пет години, специјализантот треба да работи во установата најмалку десет години, висината на средствата што треба да ги надомести ако предвреме ја напушти установата по негово барање или по негова вина и соодветната гаранција во случај на неисполнување на обврската кон здравствената установа.

(2) Средствата за плати, плаќањето на придонесите за социјално осигурување, средствата за надоместок на плата во случај на привремено отсуство од работа заради болест или повреди и други трошоци во врска со работата и специјализацијата на специјализантите им ги обезбедуваат нивните работодавачи.

(3) Висината на средствата што треба да ги надомести специјализантот ако по негово барање или по негова вина предвреме ја напушти установата која го упатила на специјализација од ставот (1) на овој член не може да биде помала од петкратен износ на вредноста на специјализацијата што ја плаќаат здравствени работници вработени во приватна здравствена установа, други правни лица или невработени во моментот на напуштањето на установата.
Користење на консултанти

Член 168

(1) Здравствените работници и здравствените соработници можат да бидат консултанти и советници, поединечно или групно, за давање на услуги како говорници или претседавачи на средби, учество во медицински/научни студии, клинички испитувања или услуги на обука, учество на советодавни состаноци и учество во истражување на пазарот, каде што таквото учество вклучува хонорар и/или патување.

(2) Односите меѓу здравствените работници и здравствените соработници со нарачувачите на услугите од ставот (1) на овој член задолжително се регулираат однапред со писмен договор со кој се регулирани особено:

- опис на услугите и основата за плаќање на истите,

- јасна идентификација на оправданата потреба од таков вид на услуги од страна на консултанти и/или советници,

- јасно дефинирани критериуми врз основа на кои се избрани консултантите или советниците и нивна директна поврзаност со идентификуваната потреба и лицата кои биле одговорни за избор на консултанти и/или советници,

- објаснување на неопходноста од ангажирање на бројот на консултанти или советници соодветно на целта која треба да се постигне,

- одредба дека ангажирањето на здравствените работници или здравствените соработници не е со цел да се препорача, препише, купи, набави, продаде или администрира со одреден лек,

- висина на надоместокот за услугата што е соодветна на пазарната вредност на обезбедената услуга,

- обврска за нарачувачот на услугите за водење евиденција на дадените услуги од страна на здравствените работници и здравствените соработници и

- обврската на здравствениот работник и здравствениот соработник да информира кога настапува во јавноста или кога пишува за прашање кое е предмет на договорот или кое било друго прашање во врска со нарачувачот на услугата дека е консултант и/или советник на нарачувачот на услугата.

(3) Забрането е давање консултантски услуги на пациенти од страна на здравствени работници, односно здравствени соработници вработени во јавна здравствена установа надвор од здравствената установа во која се вработени.
Дисциплински престап

Член 186

(1) Дисциплински престап е:

1) не извршување или несовесно, ненавремено, непристојно или небрежно вршење на работите и работните задачи;

2) носење или истакнување партиски симболи во работната просторија;

3) одбивање да се даде или давање на неточни податоци на државните органи,

правните лица и на граѓаните, доколку давањето на податоци е пропишано со закон;

4) незаконито располагање со материјалните средства;

5) одбивање на вршење на работите и работните задачи од работното место на

кои е распореден или одбивање на наредби од работоводниот орган на

здравствената установа;

6) не преземање или делумно преземање на пропишаните мерки за осигурување на безбедноста на доверените предмети;

7) предизвикување на поголема материјална штета;

8) повторување на дисциплинска неуредност;

9) примање на подароци или друг вид на корист спротивно на закон, или примање или прифаќање на понуда да се прими подарок, парична корист или

каква било друга корист со цел да се препорача, препише или набави одреден

лек;

10) злоупотреба на статусот или пречекорување на овластувањата во вршењето

на работите;

11) злоупотреба на боледување;

12) одавање класифицирана информација со степен на тајност определен

согласно со закон;

13) внесување, употреба и работење под дејство на алкохол или наркотични средства;

14) не придржување кон прописите за заштита од болест, заштита при работа, пожар, експлозија, штетно дејствување на отрови и други опасни материи и повреда на прописите за заштита на животната средина;

15) поставување на личниот финансиски интерес во судир со положбата и статусот на здравствен работник, односно здравствен соработник;

16) навредливо или насилничко однесување;

17) неоправдано одбивање учество во изборни органи и

18) спречување на избори и гласање, повреда на избирачко право, повреда на

слободата на определување на избирачите, поткуп при избори, повреда на тајноста на гласањето, уништување на изборни исправи, изборна измама што како член на изборен орган го извршил здравствениот работник, односно здравствениот соработник.

19) постапи спротивно на членот 39-а став (3) од овој закон за прв пат,

20) неприменување и непочитување на принципите и правилата на однесување и работење по кои здравствените работници и здравствените соработници се должни да постапуваат во извршувањето на работата со цел да се обезбеди примена и почитување на принципите на законитост, професионален интегритет, ефикасност, ефективност и посветеност при вршењето на нивните службени должности, утврдени од министерот за здравство со правилникот за хоспитална култура согласно член 27 став (5) од овој закон,

21) нејавувањето на работа во здравствената установа и неизвршувањето на работните обврски согласно патниот налог од член 28 став (4) од овој закон, од страна на здравствениот работник односно здравствениот соработник кој е упатен на работа со патниот налог, претставува дисциплински прекршок;

22) неизвршување на преглед и/или интервенција во терминот закажан преку електронската листа на закажани прегледи и интервенции од страна на здравствениот работник, односно здравствениот соработник без за тоа да постојат објективни и оправдани причини согласно член 39-б став (2) од овој закон или започнување на извршувањето на прегледот, односно интервенцијата со задоцнување од страна на здравствениот работник односно здравствениот

соработник за што не постојат објективни и оправдани причини согласно член 39-б став (2) од овој закон;

23) непрепраќање на известувањето од страна на раководителот на внатрешната организациона единица во јавната здравствена установа до работоводниот орган на јавната здравствена установа согласно членот 39-б став (8) од овој закон;

24) неформирање на комисија за водење на дисциплинска постапка за дисциплинскиот престап и/или недонесување на решение за изрекување на дисциплинска мерка од страна на работоводниот орган на јавната здравствена

установа до кој било доставено известување согласно членот 39-б став (8) од овој закон;

25) неприсуство на лицето вработено во јавната здравствена установа кое

согласно членот 39-б став (14) од овој закон ќе биде должно постојано да биде

присутно во чекалната и на сите пациенти затекнати во чекалната и на пациентите кои ќе дојдат во закажаниот термин, во лична и непосредна комуникација да им ги соопшти и образложи причините за немањето можност прегледот, односно интервенцијата да биде извршена во закажаниот термин, како и да им закаже нов термин преку електронската листа на закажани прегледи и интервенции доколку прегледот, односно интервенцијата не била извршена, несоопштување и необразложување во лична и непосредна комуникација од негова страна на причините за немањето можност прегледот, односно интервенцијата да биде извршена во закажаниот термин, незакажување на нов термин преку електронската листа на закажани прегледи и интервенции доколку прегледот, односно интервенцијата не била извршена;

26) непосетување на обука од страна на здравствениот работник кој дава

специјалистичко - консултативни услуги од став (1) на овој член во согласност со член 39-ј став (5) од овој закон;

27) невнесување на податокот дека одредена медицинска опрема е во неисправна состојба веднаш по настапувањето на неисправноста од страна на

лицата кои ја водат, објавуваат и ажурираат електронската листа на закажани

прегледи и интервенции;

28) неевидентирање на своето присуство преку системот за евиденција на работно време во здравствената установа во која се спроведува турнусот, согласно распоредот на времето за стручно усовршување од страна на

специјализантот;

29) внесување или утврдување на неточни и/или неверодостојни податоци за

резултатите од работењето согласно со членот 219 ставови (3) и (4) од овој закон

од здравствениот работник или од раководителот на внатрешната организациона единица.

 (2) За дисциплинските престапи од ставот (1) на овој член се изрекува дисциплинска мерка:

- парична казна од 20% до 30% од едномесечниот износ на нето платата исплатена на здравствениот работник, односно здравствениот соработник во месецот пред извршувањето на дисциплинскиот престап, во траење од еден до шест месеци и

- престанок на вработувањето во случаи кога настапиле штетни последици за

здравствената установа, а притоа во дисциплинската постапка да не се утврдени

олеснителни околности за здравствениот работник, односно здравствениот соработник кој го сторил престапот.
Дополнителна дејност

Член 222
(1) Здравствените работници - специјалисти вработени во здравствена установа кои вршат специјалистичко-консултативна и болничка здравствена дејност со над две години работно искуство во специјалноста можат да укажуваат здравствени услуги како дополнителна работа, после редовното работно време, согласно со лиценцата за работа во установа каде што е вработен или во друга здравствена установа која е регистрирана за истата дејност.

(2) Здравствените работници од ставот (1) на овој член, кога имаат намалена работна успешност, немаат право да укажуваат здравствени услуги како дополнителна дејност.

(3) Ценовникот и начинот на вршењето на дополнителната дејност ги утврдува директорот, односно директорите на јавната здравствена установа каде што се вработени здравствените работници-специјалисти кои укажуваат здравствени услуги како дополнителна дејност, во согласност со министерот за здравство.

(4) Цената на здравствената услуга извршена преку дополнителната дејност е составена од четири компоненти и тоа надоместок за трошоците на здравствената установа за интервенцијата, односно дијагностичката постапка, односно за специјалистичко-консултативниот преглед, надоместокот за тимот, добивка на јавната здравствена установа и цена на болнички ден.

(5) Надоместоците од ставот (4) на овој член се уплаќаат на посебна (наменска) сметка на здравствената установа за дополнителна дејност.

(6) Здравствените работници од ставот (1) на овој член склучуваат договор за укажување на здравствена услуга како дополнителна работа со здравствената установа.

(7) Здравствените работници од ставот (1) на овој член можат да укажуваат здравствени услуги како дополнителна работа во приватни здравствени установи под услови утврдени со овој закон, како и ценовникот и начинот на вршење на дополнителна дејност утврдени со подзаконскиот акт од ставот (3) на овој член, само врз основа на договор склучен меѓу јавната здравствена установа и приватната здравствена установа во која ќе се врши дополнителната работа.

(8) Со договорот склучен меѓу јавната здравствена установа и приватната здравствена установа во која ќе се врши дополнителната работа од ставот (7) на овој член се уредува особено плаќањето на дополнителната работа.

 (9) Врз основа на договорот од ставот (8) на овој член здравствениот работник од ставот (7) на овој член склучува договор со јавната здравствена установа во која е вработен, со кој се уредува начинот на плаќањето на дополнителната работа од ставот (7) на овој член.

(10) Договорот склучен меѓу јавната здравствена установа и приватната здравствена установа во која ќе се врши дополнителната работа од ставот (7) на овој член, јавната здравствена установа го доставува во рок од три дена од склучувањето до Министерството за здравство кое ќе врши надзор над спроведувањето на договорот.

(11) На здравствените услуги укажани како дополнителна работа во приватни здравствени установи се применуваат цените пропишани во подзаконскиот акт од

ставот (3) на овој член зголемени за 20%.

(12) Директорот на јавната здравствена установа во зависност од степенот на исполнетост на условите за укажување здравствени услуги како дополнителна дејност на здравствените работници определува кој здравствен работник од ставот (1) на овој член ќе изврши здравствена услуга како дополнителна работа во приватната здравствена установа со која има склучено договор согласно со ставот (7) на овој член, врз основа на претходно утврдена листа на здравствени работници од ставот (1) на овој член кои, согласно со утврдениот редослед во листата, ќе извршуваат здравствена услуга како дополнителна работа.

(13) Доколку приватната здравствена установа од ставот (12) на овој член бара одредена здравствена услуга како дополнителна работа да ја изврши точно определен здравствен работник од ставот (1) на овој член, се применуваат цените пропишани во подзаконскиот акт од ставот (3) на овој член зголемени за 35%.

(14) Надоместоците од извршените услуги приватните здравствени установи согласно со ставот (7) на овој член, ги уплаќаат на посебна (наменска) сметка на јавната здравствена установа од ставт (5) на овој член.

(15) Јавната здравствена установа е должна да го склучи договорот од ставот (8) на овој член со сите приватни здравствени установи кои ќе побараат склучување на таков договор под исти услови.
Услови за вршење на дополнителна дејност

Член 223

(1) Тим на кој му е одобрено вршење на дополнителна дејност има право во

текот на еден месец:

- да изврши најмногу десет интервенции, секој работен ден по 17,00 часот

и/или во сабота и/или недела,

- да спроведе најмногу десет дијагностички постапки, во сабота и/или недела и

- да изврши најмногу десет специјалистичко-консултативни услуги, во сабота

и/или недела.

(2) Право да состави тим има и здравствен работник од приватна здравствена установа, во кој тим членови можат да бидат вработени во јавна и приватна

здравствена установа.

(3) Тимот кој врши дополнителна дејност има обврска да го внесува во електронската листа на закажани прегледи и интервенции терминот закажан за

интервенциите, дијагностичките постапки и специјалистичко-консултативните

услуги од ставот (1) на овој член. Тимот кој врши дополнителна дејност доставува барање за определување на термин за вршење на здравствените услуги до директорот на јавната здравствена установа, кој е должен да направи распоред за користење на слободни термини. Тимот кој не е задоволен од направениот распоред за користење на слободни термини има право да поднесе приговор до управниот одбор на јавната здравствена установа, кој е должен да одлучи по поднесениот приговор во рок од осум дена од денот на поднесување на приговорот.

(4) Тимот кој врши дополнителна дејност, по исклучок од членот 39-а став (12)

од овој закон, а со согласност на пациентот е должен да го откаже терминот

закажан за користење на истата здравствена услуга преку електронската листа на закажани прегледи и интервенции.

(5) Здравствената услуга извршена преку дополнителна дејност е целосно на товар на пациентот како осигурено или неосигурено лице. Пациентот како осигурено лице нема право да бара надоместок на трошоците за здравствената услуга извршена како дополнителна дејност од Фондот.
Член 312

(1) Глоба во износ од 1.000 до 2.000 евра во денарска противвредност ќе му се изрече за прекршок на здравствени работници, односно здравствени соработници кои ќе бидат консултанти и советници, поединечно или групно, за давање на услуги како говорници или претседавачи на средби, учество во медицински/научни студии, клинички испитувања или услуги на обука, учество на советодавни состаноци и учество во истражување на пазарот, каде што таквото учество вклучува хонорар и/или патување без да ги регулираат однапред со писмен договор односите со нарачувачите на услугите (член 168 став (2)).

 (2) Глоба во износ од 1.000 до 2.000 евра во денарска противвредност ќе му се изрече за прекршок на здравствен работник, односно здравствен соработник кој ќе прими донација или спонзорство без претходна согласност од Министерството за здравство (член 170 став (3)).

(3) Глоба во износ од 500 до 1.000 евра во денарска противвредност ќе му се изрече за прекршок на физичко лице ако смртниот случај или случајот на мртвороденост веднаш не го пријави (член 271).

(4) Глоба во износ од 12.000 евра во денарска противвредност ќе и се изрече за прекршок на здравствената установа ако во истата работи здравствен работник, односно здравствен соработник, кој не е наведен во дозволата за работа на здравствената установа.

(5) Глоба во износ од 30% од одмерената глоба за правното лице ќе му се изрече за прекршокот од ставот (4) на овој член и на одговорното лице во правното лице.

(6) Глоба во износ од 1.200 до 1.800 евра во денарска противвредност ќе му се изрече и на здравствениот работник, односно здравствениот соработник за прекршокот од ставот (4) на овој член.

(7) Глоба во износ од 500 до 800 евра во денарска противвредност ќе му се изрече на медицинскиот директор ако не определи календар за слободни термини согласно со членот 39-а став (2) од овој закон.

(8) Глоба во износ од 1.500 до 2.500 евра во денарска противвредност ќе му се изрече на медицинскиот директор доколку не го определи најголемото времетраење на хируршката интервенција согласно со членот 39-а став (6) од овој закон.

(9) Глоба во износ од 500 до 800 евра во денарска противвредност ќе му се изрече на директорот на здравствена установа доколку во рок од еден ден од поднесувањето на барањето од пациентот не ги надомести патните трошоци согласно со членот 39-а став (10) од овој закон.

(10) Глоба во износ од 500 до 800 евра во денарска противвредност ќе му се изрече на директорот на здравствената установа доколку не обезбеди постојана интернет врска согласно со членот 39 ставови (12), (13) и (14) од овој закон.

(11) Глоба во износ од 2.200 евра во денарска противвредност ќе му се изрече на правното лице доколку не организира здравствен пункт како внатрешна организациона единица согласно со членот 96 ставови (3), (4) и (5) од овој закон.

(12) Глоба во износ од 30% од одмерената глоба за правното лице ќе му се изрече за прекршокот од ставот (11) на овој член и на одговорното лице во правното лице.

(13) Глоба во износ од 3.000 до 9.000 евра во денарска противвредност ќе му се изрече на одговорното лице во правното лице доколку не склучи договор под исти услови со приватна здравствена установа која ќе побара склучување на договор согласно со членот 222 став (15) од овој закон.

(14) Глоба во износ од 1.500 до 3.000 евра во денарска противвредност ќе му се изрече за прекршок на здравствениот работник, односно здравствениот соработник вработен во јавна здравствена установа, кој бил на стручно оспособување и/или стручно усовршување во странство ако не изврши презентација на новата здравствена метода или постапка, односно на знаењата, способностите и вештините кои ги стекнале во текот на стручното оспособување и/или стручното усовршување, согласно со членот 170-а став (1) од овој закон.

 (15) Глоба во износ од 3.000 до 5.000 евра во денарска противвредност ќе му се

изрече за прекршок на одговорното лице во јавната здравствена установа во која е вработен здравствениот работник, односно здравствениот соработник кој бил на стручно оспособување и/или стручно усовршување во странство ако не постапи согласно со членот 170-а став (2) од овој закон.

(16) Глоба во износ од 7.000 до 10.000 евра во денарска противвредност ќе му се изрече за прекршок на директорот на јавната здравствена установа на терцијарно ниво ако не постапи согласно со членовите 179-а став (10), 179-б став (6) и 179-в став (3) од овој закон.

(17) Глоба во износ од 10.000 до 15.000 евра во денарска противвредност ќе му се изрече за прекршок на министерот за здравство ако не постапи согласно со членовите 179-а став (11), 179-б став (7) и 179-в став (4) од овој закон.

(18) Глоба во износ од 1.000 до 1.500 евра во денарска противвредност ќе му се изрече за прекршок на директорот на јавната здравствена установа на секундарно и терцијарно ниво која врши болничка здравствена дејност од областа на хирургијата доколку во јавната здравствена установа не се спроведува постапка на одобрување на плановите за хируршката интервенција согласно со членот 226-з од овој закон.

(19) Глоба во износ од 2.000 евра во денарска противвредност ќе му се изрече за прекршок на правното лице производител на контролните примероци на кој му е доделен договорот за набавка и на одговорното лице кај ова правно лице ако не изврши анализа на резултатите од извршената контрола согласно со членот 245-в став (4) од овој закон.

(20) Глоба во износ од 5.000 евра во денарска противвредност ќе му се изрече за прекршок на правното лице производител на контролните примероци на кој му е доделен договорот за набавка и на одговорното лице кај ова правно лице ако не ги чува вредностите на контролниот примерок како деловна тајна согласно со членот 245-ѓ став (2) од овој закон и ако и ги направи достапни на лабораторијата пред таа да го обработи контролниот примерок.

(21) Глоба во износ од 5.000 евра во денарска противвредност ќе им се изрече за прекршок на лабораторијата и на одговорното лице во лабораторијата ако на почетокот на годината не се пријави во Министерството за здравство со доставување на список на сите анализи за кои е регистрирана лабораторијата согласно со членот 245-д став (2) од овој закон.

(22) Глоба во износ од 1.000 до 1.500 евра во денарска противвредност ќе им се изрече за прекршок на министерот за здравство и на правното лице производител на контролните примероци на кој му е доделен договорот за набавка и на одговорното лице кај ова правно лице ако не ги чува како деловна тајна податоците за идентификациониот број на лабораторијата и шифрата на контролниот примерок согласно со членот 245-е став (5) од овој закон.

(23) Глоба во износ од 5.000 евра во денарска противвредност ќе им се изрече за прекршок на лабораторијата и на одговорното лице во лабораторијата ако не постапат согласно со членот 245-ж став (1) од овој закон.

(24) Глоба во износ од 5.000 евра во денарска противвредност ќе му се изрече за прекршок на правното лице производител на контролните примероци на кој му е доделен договорот за набавка и на одговорното лице кај ова правно лице ако не постапи согласно со членовите 245-ж ставови (4) и (5) и 245-ѕ од овој закон.

 (25) Глоба во износ од 20.000 евра во денарска противвредност ќе и се изрече

за прекршок на лабораторијата на која и е одземена дозволата согласно со членот 245-з став (4) од овој закон доколку спротивно на членот 245-з став (4) од овој закон продолжи да го врши испитувањето за кое и е одземена дозволата.

(26) Глоба во износ од 30% од одмерената глоба за правното лице ќе му се изрече за прекршокот од ставот (25) од овој закон и на одговорното лице во правното лице.

(27) Глоба во износ од 6.000 евра во денарска противвредност ќе му се изрече

за прекршок на овластеното правно лице кое технички го спроведува испитот од членот 106-в од овој закон доколку не го снима, не го емитува во живо на веб страницата на Министерството за здравство и доколку не ја постави снимката од целиот испит на веб страницата на Министерството за здравство согласно со членот 106-г став (2) од овој закон.

(28) Глоба во износ од 1.000 до 1.500 евра во денарска противвредност ќе им се изрече за прекршок на претставниците од членот 106-г став (4) од овој закон, доколку постапат спротивно на членот 106-д став (9) од овој закон.

(29) Глоба во износ од 6.000 евра во денарска противвредност ќе му се изрече

за прекршок на овластеното правно лице од членот 106-в од овој закон кое го спроведува испитот, доколку не го прекине испитот согласно со членот 106-д ставови (5) и (6) од овој закон.

(30) Глоба во износ од 1.000 до 1.500 евра во денарска противвредност ќе му се изрече на министерот за здравство ако не го донесе решението во рокот утврден во членот 106-и став (7) од овој закон.

(31) Глоба во износ од 1.000 до 1.500 евра во денарска противвредност ќе му се изрече за прекршок на членот на стручната комисија за канцер од членот 226-б ставови (3) и (4) од овој закон доколку не ги чуваат како деловна тајна

информациите изнесени на состаноците согласно со членот 226-г став (6) од овој закон.

(32) Глоба во износ од 1.000 до 1.500 евра во денарска противвредност ќе му се изрече за прекршок на членот на стручната комисија за канцер од членот 226-б ставови (3) и (4) од овој закон доколку по спроведената дискусија за секој случај одделно стручната комисија за канцер не изготви извештај во кој се содржани заедничките наоди, заклучоци и препораки за натамошен третман, не се потпишат сите членови на комисијата и не се внесе извештајот во медицинското досие на пацинетот согласно со членот 226-ж од овој закон.
Член 313-б

(1) Со глоба од 2.000 до 3.000 евра во денарска противвредност ќе се казни лицето од членот 106-в став (1) од овој закон кое ќе дозволи да полага кандидат кое не ги исполнува пропишаните услови од овој закон.

(2) Глоба во износ од 10.000 евра во денарска противредност ќе му се изрече на овластеното правно лице кое технички го спроведува испитот, доколку не го блокира радио фреквенцискиот опсег во просторијата за полагање на испитот согласно со членот 106-г од овој закон.

(3) Глоба во износ од 2.000 до 3.000 евра во денарска противвредност ќе им се изрече на овластените претставници од членот 106-г став (4) од овој закон ако дозволат кандидатот за полагање на испит за директор да постапи спротивно на членот 106-д ставовите (2), (3) и (4) од овој закон.

(4) Глоба во износ од 100 до 200 евра во денарска противвредност ќе му се изрече на кандидатот за полагање на испит за директор кој постапува спротивно на членот 106-д ставови (2), (3) и (4) од овој закон.

(5) Со глоба од 2.000 до 3.000 евра во денарска противвредност ќе се казнат членовите на комисијата од членот 106-и став (3) од овој закон, доколку утврдат неправилности во спроведувањето на испитот, а тоа не го констатираат во извештајот до министерот за здравство согласно со членот 106-и став (4) од овој закон.

 (6) Глоба во износ од 25 евра во денарска противвредност ќе му се изрече за прекршок на службеното лице во Министерството за здравство кое нема да издаде решение, односно не го одбие барањето во рокот од членот 62 став (1), односно став (3) од овој закон.
Закон за изменување и дополнување на Законот за здравствената заштита („Службен весник на Република Македонија“ број 17/16)
Член 52

Здравствените работници со високо образование од областа на медицината кои завршиле стаж на специјализација и положиле специјалистички испит до денот на влегувањето во сила на овој закон, имаат право да се запишат на супспецијализација и да го спроведат супспецијалистичкиот стаж во согласност со плановите и програмите за супспецијализација на здравствените работници со високо образование од областа на медицината, како и да го полагаат супспецијалистичкиот испит согласно со прописите според кои ја завршиле специјализацијата.

